
Juan Francisco Aznárez López 

(Ansó, 1 de septiembre de 1908 – 30 de octubre de 1996) 

En Casa Chorchis d’Ansó, y en a carrera, aprendió, como él deziba, aragonés ansotano. 
Marchó d'o suyo lugar natal choven pa estudiar en o Seminario de Chaca, ziudat an s'ordenó 
sazerdote o 8 d'otubre de 1933. Zelebró a suya primera misa en Ansó y exerzió a pastoral en a 
comarca d'as Zinco Villas (Undués de Lerda, Sadaba y Biel) dica que s'establió definitivamén en 
Chaca, an estió rector d'a Universidat y dende 1948, canonche d'a Seu.  
Allí estió organista, archivero, encargau d'o patrimonio cultural y creyador d'o Museu Diozesano, 
d'o que estió director dica 1990. Estió amás una persona mui imbricada en a soziedat chaquesa. 
Murió o 30 d'octubre de 1996 y estió enterrau en Ansó. 
Juan Francisco Aznárez estudió, sobre tot, a istoria y o patrimonio cultural d'a Chazetania. A ixo 
cal añadir a suya aportazión a lo campo d'a filolochía aragonesa. 
En concreto, realizó un estudio sobre o toponimo Ansó y recuperó os testos sobre os clamaus 
Danzans de Chaca, que dató en o sieglo XVII, y que posiblemén sían villanzicos barrocos.  Amás, 
mantenió una interesán correspondenzia con Resurrección María Azcue, a qui invió un 
vocabulario ansotano.  
Tamién estió escritor en iste dialeuto aragonés. A suya obra inedita dada a conoxer por Mª Pilar 

Benítez y Óscar Latas, contiene entre atros documentos, una muestra de testos dialectals en 

aragonés ansotano como “Yera para meyos de enero”, “Jotas ansotanas”, “Dice un mosen” y 

“Fé versos en ansotano”. 

